
Létâré 2002 
 
Dîmince, 
L’solèy’ rimplit l’èstwalî, 
Dès-èstwales lûje-tè dins nos-îs. 
 
Ô drapô blanc, dèssus l’tchèmin, 
Deûs bindes dè djiles, cwâs’mint 
On s’done in bètche, on s’done èl mangn’ 
Qué boneûr, I fé tchaud, eûreûs’mint in ptit vint, 
On crîye tamboûrs, roûlmints d’batrîyes, jwayeûs moumint… 
C’èst Létâré !… tamboûrs ! 
 
Lundi, 
Cortèje avû lès capias, 
Su lès trotwârs ène masse dè djins. 
L’rondau terminè, pa-dvant l’cabarèt 
Kèrtin in l’ér, après avoû danser, 
À lès coumarâdes nos dsons d’rintrer, 
On nos chért à bwâre, nos l’avons bî-n mèritè. 
C’èst Létâré !… tamboûrs ! 
 
Mardi, 
Dèrnî-n rabindlâdje. 
Èl pleuve dins l’èstwalî, 
Sakantès-larmes dins nos-îs. 
L’Létâré èst woute, à l’anéye qui vî-nt !… 
In dèrnî-n coup, tèrtous inchène nos crîyons 
Tamboûrs… 

